
МЂЧЕТКЂ АЙ КУЕЛДЫ
18 апрель кљнне Болгар ком-

плексындагы мђчеткђ алтын ай
урнаштырылды. Ђлеге тантаналы
чарада ТР Президентыныћ социаль
мђсьђлђлђр буенча ярдђмчесе, ТР
Тарихи џђм мђдђни џђйкђллђрен тор-
гызу буенча республика фонды оеш-
масыныћ башкаручы директоры Та-
тьяна Ларионова, Спас муниципаль
районы башкарма комитеты ќитђк-
чесе Сергей Тюнев, Спас районы
имам-мљхтђсибе Фђрхђт хђзрђт
Минсђгыйров џђм районныћ дин
ђџеллђре катнашты.

Манарага куелган айлар Казан
шђџђренећ "Арт Групп" ЌЧЌ пред-
приятиесендђ ясалган. Символлар-
ны манарага кую эшен дђ Казанныћ
"Гриф" ЌЧЌ альпинистлары баш-
карган.

МЉСЕЛМАН ЯШЬЛЂРЕ
СПАРТАКИАДАСЫ ЊТТЕ

Чирмешђн районы њзђгендђ-
ге сђламђтлђндерњ комплексында
мљселман яшьлђре арасында
спартакиада узды. Район мљхтђси-
бђте тырышлыгы белђн оештырыл-
ган ярышлар район яшьлђрен генђ
тњгел, књрше район вђкиллђрен дђ
бер мђйданга ќыйды. Мљселман
яшьлђре командаларга бњленеп, во-
лейбол, мини-футбол, кул кљрђше,
йљзњ, бау тарту џ.б. дисциплиналар
буенча кљч сынашкан. Катнашучы-
ларныћ барысына да истђлекле
бњлђклђр тапшырылган.

"САБЫЙГА" АКЦИЯСЕ БАШ-
ЛАНДЫ!

2012 елныћ 19 апреленнђн
алып агымдагы елныћ 1 июненђ
кадђр ТР мљселманнары Диния
нђзарђте "Болгар" радиосы џђм
Бљгелмђ районы мљхтђсибђте
белђн берлектђ, ђти-ђнилђре таш-
лаган сабыйларга кљндђлек
кирђк-яраклар (гигиена ђйберлђре,
туклану катнашмалары џђм кечкенђ
бала киемнђре) ќыю максатыннан,
"Сабыйга" исемле хђйрия акциясе
уздыра. Сабыйлар Бљгелмђ районы
балалар хастаханђсе каршында ур-
нашкан "социаль койкалар"да сђла-
мђтлђндерњ џђм тернђклђндерњ кур-
слары њтђчђк. Мондый курсларны
алар 30 кљн эчендђ њтеп бетђргђ
тиеш, лђкин тормыш књрсђткђнчђ,
ђлеге вакыт аралыгында гына моћа
ирешеп булмый, шунлыктан, дђвала-
ну берничђ айга сузыла. Балаларны
урнаштыру буенча аларныћ хокук-
ларын кайгырту (опека) бњлеге
шљгыльлђнђ, алар балага яћа ђти-ђни
таба яки аны якындагы балалар йор-
тына урнаштыру ќаен карый. Урта-
ча алганда, ай дђвамында балалар-
ныћ "социаль койкалар"ыннан
дистђгђ якын сабый уза. Ђлеге са-
быйлар њзлђренећ ђти-ђнилђре тара-
фыннан кире кагылсалар да, Ќир
йљзендђ ярдђм кулы сузарга ђзер то-
ручы мђрхђмђтле кешелђр аз тњгел.
Барчагызны да сабыйларныћ гоме-
ренђ битараф калмаска чакырабыз.

Балаларга ярдђм итђргђ телђњ-
челђр бала кирђк-яракларын ТР
мљселманнары Диния нђзарђтенђ
китерђ ала.

Адресыбыз: 420111 Казан
шђџђре, Лобачевский урамы, 6/27
йорт, 3 нче кат, 4 нче бњлмђ, хђйрия
џђм ярдђм књрсђтњ бњлеге.

Элемтђ љчен телефон: +7 (843)
264-61-58 (Гљлнара Садыйкова).

Мђгълњматлар ТР
мљселманнары Диния

нђзарђтенећ рђсми сайтыннан
(www.dumrt.ru) алынды

ГАЗЕТАЛАРГА
ЯЗЫЛЫРГА ОНЫТМЫЙК!

1 апрельдђн алып 28 июньгђ
кадђр 2012 елныћ II яртыеллы-
гы љчен "Дин вђ мђгыйшђт" (язы-
лу индексы - 16046) џђм "Умма"
(83072) газеталарына язылырга
мљмкин. 6 айга язылу бђясе -
118,38 сум.

Исламиятнећ
бљек  газизе

"Казан басмасы"

Бњгенге кљндђ адђм балалары, мљселманнар
иман књрсђткечен тљрле гыйбадђтлђрдђ књрђ.
Кайберђњлђр иманлы булуны - књп итеп на-
маз уку, икенчелђре - ураза тоту, љченчелђре
- књп итеп сђдака бирњ дип саный. Юк шул,
намаз укуыћ, ураза тотуыћ, сђдака бирњећ дђ
иманныћ књрсђткече тњгел ђле. Ул - бары тик
Раббыћ каршында њз вазифаларыћны њтђњ
генђ. Чынлыкта, кешенећ књркђм холкы иман
књрсђткече булып тора.

Пђйгамбђребез Мљхђммђд (сгв) ђйтђ: "Ић камил иман-
лы кеше ул - ић књркђм холыклы булганыгыз", - ди.
Кљннђрдђн бер кљнне Рђсњлебез сђхабђлђргђ ђйтђ: "Кем дђ
кем Аллаџка вђ Кыямђткђ иман китергђн булса, сњз сљйли
икђн, хђерлесен генђ сљйлђсен я тик торсын; кем дђ кем Ал-
лаџка вђ Кыямђткђ иман китергђн булса, књршесенђ зарар салмасын; кем
дђ кем Аллаџка вђ Кыямђткђ иман китергђн булса, кунагын икърам кыл-
сын, кадерлђсен", - ди. Књрђсезме, хљрмђтле кардђшлђрем, Раббыбыз
иманны књркђм холык белђн бђйли. Иманыћ булса, Раббыћныћ рђхмђтенђ
љметлђнсђћ, књркђм холыклы бул, начар сњз сљйлђмђ, кунакчыл бул,
књршећђ зарар итмђ, ди. Бњгенге кљндђ "без ђџле сљннђт љммђте џђм
пђйгамбђребез (сгв) шђфђгатенђ љмет итђбез" дибез, шул хђдисне укуын-
укыйбыз, ђ бер сњзен дђ гамђлгђ ашырмыйбыз. Мљселманнар ислам ди-
ненећ кљзгесе дилђр, тик нђкъ киресе дђ килеп чыга. Башкаларга, књрше
миллђтлђргђ динебезнећ матурлыгын, књркђм холкын књрсђтњ љчен без

ДИНЕБЕЗНЕЋ КЊРСЂТКЕЧЕ – КЊРКЂМ ХОЛЫК
матур сњз урынына кычкырабыз, рђнќешкђ рђнќеш белђн
кайтарабыз. Безнећ халкыбыз, борынгы бабаларыбыз: "Таш
белђн атканга аш белђн ат", - дигђннђр. Хђтта гарђп хал-
кында да элек бик матур мђкаль булган: "Ђл инсђн габидул
ихсђн (Кеше яхшылыкныћ колы)". Гомумђн, безнећ халык
бљтен ќирдђ начарлык, катылык књреп, књнегеп беткђн инде.
Ул синнђн дђ, бђлки, њзенећ каты сњзенђ каты ќавап кљтђдер.
Син шул вакытта яхшылык кылып куйсаћ, каршыћда тор-
ган гафил бђндђгђ йомшак сњз белђн эндђшсђћ, иман ђџеле-
нећ књркђмлеген књрсђтсђћ - ислам гадђтенећ зур бер њрнђге
булыр иде. Кешегђ, сића каты итеп кылынган бђндђгђ иман
књзеннђн карый бел, ул бит ђле Аллаџныћ кем, Рђсњлнећ кем
икђнлеген белми; ул бит ђле гафил, син њз њрнђгећ белђн
Рђсњлебез шикелле кешелђргђ тђрбия бирђ бел. Мин мљсел-
ман дип, мђчеттђ генђ ятарга була ул, тик Пђйгамбђребез
алай эшлђдеме соћ? Ђлбђттђ, юк. Чын Ислам, чын Пђйгам-
бђребез юлы ул - безгђ књренгђнчђ бозык, белми торган, га-

фил ќђмгыятьтђн качып яту тњгел, ђ шул халык арасында яшђп, аны
рђнќетмичђ, кимсетмичђ хикмђт белђн тљзђтергђ, њзгђртергђ тырышу.

Хђдиснећ икенче кисђгендђ Рђсњлебез: "Иманыћ булса, књршегђ за-
рар салучы булма", - ди. Димђк, ислам дине ул - ић беренче чиратта,
књршене дђ рђнќетмђњ. Пђйгамбђребезнећ (сгв) бик мђшџњр сорауга ќава-
бын исебезгђ тљшерик ђле. Берђњ сорый бит: "Бер хатын бар, ул нђфел
намазлар укый, нђфел уразалар тота, тик књршелђре аннан имин тњгел,
ул аларга зарар сала", - ди. Рђсњлебез ђйтте: "Ул хатында џичбер хђерле-
лек юктыр, ул ќђџђннђмдђ".

(Ахыры 2 нче биттђ.)

Республикабыз мђркђзе њзенећ
басма Коръђне - "Казан басмасы"
белђн дљнья књлђмендђ мђшџњр.
Изге Китапныћ Россиягђ кадђр чит
иллђрдђ XV-XVI гасырларда ук
нђшер ителђ башлавы мђгълњм.
Шунысы гаќђп: аны бастыручылар
мљселманнар  булмаган џђм ул, ни-

гездђ, ислам дине китапларын
љйрђнњ, тикшерњ максатыннан чы-
гарылган. Ђ "Казан басмасы" - Рос-
сиядђ басылган беренче Изге Ки-
тап, љстђвенђ, Ислам дљньясында
мљселманнар тарафыннан нђшер
ителгђн тђњге басма.

Элгђреге заманнарда гарђплђр

Россиядђ Коръђн басылуга 225 ел тулу ућаеннан, агым-
дагы ел, Татарстан Республикасы мљселманнары Диния
нђзарђте тарафыннан Коръђн елы дип игълан ителде.
Ел башында бу ућайдан њткђрелђчђк чаралар планы
тљзелде. Быел республика, Россия џђм дљньякњлђм
дђрђќђдђге чаралар уздырылачак. Бњгенге кљндђ
Коръђн елы кысаларында алдыбызга куелган ић мљџим
бурычларныћ берсе њтђлде - књптђн тњгел мљфтият та-
рафыннан "Казан басмасы"ныћ юбилей басмасы ђзер-
лђнде. Диния нђзарђте Изге Китапны 10 мећ тираж белђн
нђшер итте.

Коръђн тарихын шигъри юлларга
салганнар. Ул ирекле тђрќемђ яса-
ганда болайрак ђйтелђ: "Коръђн
ићгђн - Хиќазда (Согуд Гарђбста-
ны), матур иттереп язылган - Ис-
танбулда (Тљркия), гњзђл иттереп
укылган - Каџирђдђ (Мисыр),
мљселманнар тарафыннан беренче
мђртђбђ басылган - Казанда".

Ислам дине таралышында зур
роль уйнаган Хиќаз, Истанбул,
Каџирђ ќирлђре рђтендђ Казанныћ
телгђ алынуы - ата-бабаларыбыз-
ныћ мљселманнар дљньясында
мђртђбђсен тагын да ачыграк
књрсђтђ. "Казан басмасы" белђн та-
тар халкыныћ типографиялђрдђ
дини китаплар нђшер итњ традици-
ясенђ нигез салына.

Бњгенге кљндђ њзебезнећ дини
асылыбызга кайту турында

сљйлђшњлђр - менђ шундый тради-
циялђрне љйрђнњ, белњ, дђвам ит-
терњ дђ булып тора. Югыйсђ, без
традициялђрне гадђти књћел ачу
чаралары итеп кенђ књз алдына ки-
терђбез. Бу - алай гына тњгел. Дини
китаплар басу  татар халкыныћ
аћын, рухын, калебен (књћелен)
нык иткђн, аны тљшенкелеккђ би-
релњдђн саклаган. Џђм бу гамђллђр
берничђ гасыр дђвамында башка-
рылып килгђн. Нђтиќђдђ, њзе зур
бер мираска, традициягђ ђве-
релгђн.

Ђлбђттђ, белемгђ омтылган
татар кешелђре элеккеге заманнар-
да белемне чит иллђргђ йљреп тђ
туплаган. Ђмма, асылда, халкыбыз
дини китапларны њзе нђшер иткђн,
хђтта аћа шрифтлар да эшлђгђн.
"Казан басмасы" моћа зур дђлил
булып тора. Дин ђџеллђре, зыялы-
лар шул басмаларны тараткан, шул
Изге Китапка таянып, књпсанлы
фђнни хезмђтлђр язган.

Ђйтик, татарлар Петербург-
тагы беренче Коръђн басылган
типографияне Казанга кайтарту-
га ирешђлђр. 1802 елны биредђ
"Иман шарты" дигђн китап чыга.
Аны татарлар "Татар ђлифбасы"
дип йљртђлђр. 1803 елны икенче
китап буларак ике томнан торган
Коръђн дљнья књрђ. Ђлеге Коръђн
ике вариантта нђшер ителђ. Бе-
ренчесе - 2 томлы итеп, икенче-
се пђралап (љлешлђп) чыгарыла.
Типография хуќасы Габделгазиз
Бурашев: "Балаларыбыз Коръђн
укырга  љйрђнсен  љчен  шулай
итеп бастырдык", - дип язып кал-
дырган.

(Ахыры 4 нче биттђ.)

"Милли  спорт  тљрлђре
миллђтне саклап

калырга  ярдђм  итђ"

Дини мђгариф система-
сында мђдрђсђ мљгал-

лиме эшчђнлегенећ
њзенчђлеклђре

Габдулла хђзрђт ЂДЏЂМОВ:

"Милли  спорт  тљрлђре  миллђтне"Милли  спорт  тљрлђре  миллђтне"Милли  спорт  тљрлђре  миллђтне"Милли  спорт  тљрлђре  миллђтне"Милли  спорт  тљрлђре  миллђтне

(Ахыры. Башы 1 нче биттђ.)
"Ђ берсе фарыз булган гыйбадђтлђрен генђ кыла, тик

књршелђре аћардан сђламђт, имин булдылар", - дигђч,
Пђйгамбђребез (сгв): "Ул - ќђннђттђ", - дип ќавап бирде.
Раббыбыз кодси хђдисендђ ђйтђ: "Ђгђр бђндђм мића карата
гљнаџ кылса, соћра њкенеп тђњбђ итсђ, мин аны кичерђм, ђгђр
икенче бер колымны рђнќетсђ, рђнќетелгђн бђндђмнђн гафу
сорамыйча, мин аны кичермђм", - ди. Динебезнећ асыл бул-
ган максаты, ул да булса, тљзек, камил ќђмгыять булдыру.
Димђк, кеше кешене рђнќетмђсен, хакына кермђсен, бер-
берлђренђ Аллаџныћ бђндђлђренђ кебек карауны булдырсын.
Бњгенге кљндђ бик књп мљселманнар зарланалар: "Безне ким-
сетђлђр, динебезне кысалар, безгђ ќинаятьчелђргђ караган
кебек карыйлар", - дилђр. Бу мљселманнарга мин болай дип
ђйтер идем: "Безнећ мђртђбђле динебез бик књркђм, камил
дин булып тора. Динебездђ бик књп хикмђтлђр яшерелгђн
бит, тик без аны књрмибез генђ". Раббыбыз ђйтђ: "Гаепне
њзегездђн эзлђгез", - ди. Ђгђр мљселман дигђн кешелђр телђсђ
нђрсђ кычкырып, дин исеменнђн бозык, ђшђке эшлђр эшлђп
йљрмђсђ, мљселманнарга Раббыбыз тагын да књбрђк мљмкин-
леклђр ачар иде. Пђйгамбђребез (сгв) дљрес ђйтте бит инде:
"Мљселман љммђте бер тђн кебектер, берђр ђгъзасы авырт-
са, бљтен тђн яна башлый". Ниндидер бер ахмакныћ дин исе-
меннђн кылган бозык гамђле нђкъ шулай безгђ тђэсир итђ дђ
инде. Хљрмђтле кардђшлђрем, шућа књрђ тагын бер мђртђбђ
кабатлыйм: сез "мин мљселман" дип ђйткђнсез икђн, ул - бик
зур ќаваплылык. Уйламыйча кылган  бозык гамђлегез дине-
безгђ зур зарар китерергђ мљмкин, шуны онытмагыз. Хђдис-
нећ љченче љлешендђ Рђсњлебез ђйтђ: "Кем Аллаџка вђ Кы-
ямђткђ иман китерсђ, кунакны каршы ала белсен", - ди.
Димђк, кунакчыл булу ул - мљселманныћ сыйфаты. Рђсњле-
без Мљхђммђд (сгв) гел Раббыбызга дога кыла торган бул-
ган: "Аллахуммђ ђхсђнтђ халкы фђ ђхсин хулукы (И Аллам,
син минем тышкы кыяфђтемне матур итеп яраткансыћ, ми-
нем холкымны да матур итеп кылсаћ идећ)". Шулай ук,
Рђсњлебез бозык холыклы булудан сакланган вђ бик еш Ал-
лабызга бу доганы кыла торган булган: "Аллахуммђ инни
ђгузубикђ мин мункђратил ђхляк (И Аллам, мин Синнђн бо-
зыклыктан саклавыћны сорыйм)". Аллабыз Пђйгамбђребез-
нећ (сгв) догасын кабул иткђн. Рђсњлебезнећ холкы, дљрестђн
дђ, барыбызга да туган кљненнђн алып њлеменђ хђтле безгђ
бљтен яктан њрнђк булды. Књркђм холыклы булды. Аныћ хол-
кы Коръђн иде. Дљрестђн дђ, Аллабыз Пђйгамбђребезне (сгв)
Њзе тђрбия кылды. Раббыбыз безгђ дђ ђйтђ: "Сезне дђ тђрбия
итђм", - ди, ђ без ђйтђбез: "Юк инде, кирђкми. Без њзебез
белђбез, без инде - тђрбиялђнгђн бђндђлђр", - дибез. Кайбер
мљселманнар сорау бирђ: "Нишлђп соћ Рђсњлебез бљек ђхлак-
лы булды, ђ безне Раббыбыз шундый итмђде икђн?" - дилђр.
Аллабыз њз Китабында ђйтђ: "Лђ икрахђ фид дин (Диндђ
кљчлђњ юк)". Ђгђр без њзебез сорамасак, телђмђсђк, беркем
дђ књркђм холыкны безнећ књћеллђргђ салмаячак. Ник соћ
Рђсњлебез ђдђп-ђхлакка бик зур игътибар бирде, безгђ дђ игъ-
тибарлы булырга кушты? Сђбђбе бу хђдистђ: "Кљннђрдђн бер
кљнне Рђсњлебез сђхабђлђрдђн сорады: "Сез банкрот булган
кешенећ кем икђнлеген белђсезме?" - диде. Сђхабђлђр: "Ђйе,
ул - акчасыз калган кеше", - дип ќавап бирделђр. Пђйгамбђ-

ДИНЕБЕЗНЕЋ КЊРСЂТКЕЧЕ – КЊРКЂМ ХОЛЫК
ребез: "Юк. Дљрестђн дђ, Кыямђт кљнендђ банкрот булган
кеше ул - уразалы, намазлы, зђкятле, гыйбадђтлђр белђн тулы
килгђн кеше булыр", - диде. Тик бер кешене рђнќеткђне,
икенче берђњнећ малын алганы, љченчегђ сукканы, дњртен-
ченећ гайбђтен сљйлђгђне, кеше хакына керње ачыкланыр.
Бу рђнќетелгђн кешелђр Раббыбызга килеп ђйтерлђр: "И
Аллабыз, бу кеше безне рђнќеткђн иде. Син аныћ гыйбадђт
ђќерен безгђ бир", - диярлђр. Раббыбыз бу гыйбадђтле ке-
шенећ ђќерлђрен гомере буе рђнќеткђн кешелђргђ бирер,
моныћ тиз арада гыйбадђтлђре бетђ башлар, ђ рђнќетелгђн
кешелђр ђле џаман килђ торырлар. Фђрештђлђр: "Аныћ изге
гамђллђре калмады", - дигђч, "Алай булса, безнећ гљнаџла-
рыбызны аћарга бир", - дип ђйтерлђр. Тиз арада гомере буе-
на гамђл-гыйбадђт кылган бђндђ бер ђќерсез калып, њзе
рђнќеткђн кешелђрнећ гљнаџ љеме белђн харап булып, утка
китђр. Менђ, хљрмђтле дин кардђшлђрем, нинди генђ гый-
бадђтлђр кылма, холкыћ бозык булса, ђдђбећ булмаса, харап
буласыћ икђн. Ђлбђттђ, бу сњзлђр: "Гомер буе ђхлаклы бу-
лып гыйбадђтсез ќђннђтле буласыћ", - дигђн мђгънђ бирми.
Тик динебезнећ књрсђткече - књркђм холык. Икенче бер
хђдистђ Пђйгамбђребез (сгв) ђйтђ: "Вђ ђхыббђ линнђси мђ
тухиббу линђфсикђ тђкун муслимђн (Њзећђ телђгђн нђрсђне
башкаларга да телђ, шул вакытта син мљселман булырсыћ)".
Бу хђдискђ игътибар итсђк, Пђйгамбђребез (сгв): "Башка
мљселманга, дими, башка кешегђ, - ди. - Бљтен кешелђргђ дђ
яхшылык ярат, њзећђ телђгђнне бљтенесенђ телђсђћ генђ син
Раббыћ алдында мљселман булырсыћ". Бу сњзлђрнећ
мђгънђсе њз эченђ бик зур тљшенчђне ала бит. Ић књркђм
ќђмгыять шул була тњгелме соћ?

Кљннђрдђн беркљнне Пђйгамбђребђребез (сгв)
сђхабђлђргђ, сорау биргђн кебек итеп, сљйлисе сњзлђренђ
игътибарлы булып, истђ калдырырга куша: "Сезгђ мљэмин
кешенећ кем икђнлеген ђйтимме? - ди. - Мљэмин кешедђн
башкалар мал ягыннан да, њзлђре ягыннан да имин булыр-
лар. Малыбызга зарар салыр, њзебезгђ дђ зарар салыр дип,
уйлап та карамаслар. Мљселман шул булыр: аныћ теленнђн
дђ, кулыннан да башка кешелђр сђламђт булырлар. Кулы
белђн дђ, теле белђн дђ безгђ зарар салыр дип, мљселман ту-
рында уйлап та карамаслар". Димђк, мљселман берничек тђ
башкаларга зарар салмас, ди. Пђйгамбђребез (сгв) дђвам итђ:
"Мљќђџид ул - Аллаџныћ юлында њз нђфесе белђн кљрђшњче
булыр", - ди. Менђ бњгенге кљндђ мљселман љммђтенећ авы-
ру, чирле булуыныћ сђбђбе икейљзлелектђ: "Ќиџад!" - дип
кычкырып йљрилђр, ђ љйлђренђ кайткач, я ялгыз калганда,
Аллаџны онытып, мине бит беркем дђ књрми дип, ни кыл-
ганнарын белмилђр. Рухи тђрбия алу дигђн тљшенчђ, го-
мумђн, югалып бара да инде. Пђйгамбђребез (сгв) Бђдер су-
гышыннан кайткач: "Кече ќиџад бетте, зурысы гына калды
инде", - ди. Сђхабђлђр ђйттелђр: "И Рђсњлебез, моћардан да
зуррак ќиџад була аламы инде?" Ђйе, ул - њз нђфесећ белђн
Аллабызныћ юлында кљрђшњ", - диде Мљхђммђд (сгв).

Пђйгамбђребез (сгв) дђвам итеп ђйтђ: "Мљќђџид кеше -
ул бозык булган эшлђрдђн вђ гљнаџлардан китњче кеше".
Бњгенге кљндђ мљселманнар ќан тљшенчђсенђ карата
ђйтелгђн сњзне бер дђ дљрес аћламыйлар шул. Ђгђр берђрсе:
"Уку ул - энђ белђн кое казу", - дисђ, без бит энђ алып кое

казырга чыгып китмибез. Ђ ник соћ безнећ яшьлђребез: "Па-
кыстан кебек иллђргђ китђбез. Чын Ислам анда гына, монда
Ислам юк", - дип, бљтенебезне кяферлектђ гаеплђп китеп
баралар да, харап булалар. Соћра ђти-ђнилђрен елатып, њз
иллђренђ кайта алмыйча ќђфа чигђлђр. Рђсњлебез ќиџадка
барырга ќыенган егеткђ сорау бирђ: "Ђгђр син сугышка
китсђћ, ђниећ белђн кем кала?" "Беркем дђ калмый", - дигђч,
Пђйгамбђребез (сгв): "Синећ ќиџадыћ - ђниећне карап, аныћ
ризалыгын, хђер-догасын алу", - ди. Ђ бњгенге кљндђ исђ
яшьлек белђн ђти-ђнилђрећнећ ризалыкларын алмыйча њз
илећне ташлап китњ, ђлбђттђ, дљрес тњгел. Без, мљселман-
нар, џђрвакытта да њзебезне дљрес итеп тотарга тиешбез.
Рђсњлебез ђйтђ: "Ђл ќђннђту тђхтђ ђкдђмил уммђхђт (Ќђннђт
ђнилђрнећ аяк астында)", - ди.

Кыямђт кљнендђ њлчђњлђрдђ ић зур изге гамђллђрдђн
булганы - ул кешенећ ђдђпле булуы. Кљннђрдђн беркљнне
Пђйгамбђребез Мљхђммђдтђн (сгв) сорадылар: "Йђ Рђсњле-
без, нинди изге гамђллђр љчен кешелђр ић књп ќђннђткђ ке-
рер?" Ул ђйтте: "Ике ђйбер љчен: ул да булса, тђкъвалык вђ
књркђм холык (ђдђпле булу) љчен". Тагын сорадылар: "Нин-
ди гљнаџлар љчен ић књп кеше ут газабына керер?" Пђйгамб-
ђребез (сгв) ќавап бирде: "Ул ике тљрле нђрсђ љчен: теле
(телђсђ нђрсђ сљйлђњ, ђхлаксыз булу) вђ ќенес ђгъзалары
љчен", - диде.

Ислам дине ул - књркђм ќђмгыять бар итђргђ килгђн дин.
Бљтен гыйбадђт, ић беренче, Аллабыз каршындагы бурыч
булса, икенче яктан, ќан  азыгы, рухи тђрбия булып тора.

Я Раббым, барлык мљселманнарга да књркђм холыклы
булып, сљйлђгђн сњзлђре кылган гамђллђренђ туры килеп,
башка миллђтлђргђ њзебезнећ књркђм холкыбыз белђн њрнђк
књрсђтеп, аларныћ књћеллђрендђ ислам диненђ карата
мђхђббђт уятып, дингђ керњлђренђ сђбђпче булып, шул
сђбђплђрнећ ђќерлђрен књреп, ќђннђтлђргђ кереп, шунда
мђћге калырга насыйп булса иде. Раббым, барчаларыбызга
да књркђм холык бир вђ бозык холыклардан сакла.

Алмаз хђзрђт ШЂРИФУЛЛИН,
Татарстанныћ кљньяк тљбђге казые,

Чистай шђџђре џђм районы имам-мљхтђсибе

Быелгы турнир
Россия књлђмендђ
игълан ителеп, књрше-
тирђ республика, љлкђлђргђ дђ чакырулар
ќибђрелгђн иде. Кызганыч, берничђ очрак-
лы  вђкилне исђплђмђгђндђ, читтђн килњче
спортчылар теркђлмђде. Татарстаннан читтђ
мљселман яшьлђрен милли спорт тљрлђренђ
тарту эше йомшак куелганмы, ђллђ башка
сђбђптђнме - монысы ђлегђ билгесез.

Чаллыда мљселман яшьлђренећ Њзђклђшкђн дини оешма - ТР мљсел-
маннары Диния нђзарђте кубогына татарча кљрђш буенча турнирла-
рын уздыру традициягђ керде. Аныћ максаты - мљселман яшьлђрен
милли спорт тљрлђренђ активрак тарту, аларны сђламђт яшђњ рђве-
ше буенча башка яшьтђшлђренђ дђ њрнђк итеп ђзерлђњ. Быел мон-
дый бђйге 4 нче мђртђбђ узды. Ул 14 апрельдђ, џђр елдагыча
шђџђрнећ "Витязь" спорт комплексында  њткђрелде. Ђйтергђ кирђк,
шђџђрдђ мондый турнирларны югары дђрђќђдђ уздыру љчен бљтен
мљмкинлеклђр, шул исђптђн тђќрибђле судьялар да бар.

Быелгы турнирны ачу
тантанасында чыгыш ясап,

ТР мљселманнары Диния нђзарђте рђисенећ
беренче урынбасары Габдулла хђзрђт
Ђдџђмов болай диде: "Динебез тормыш
белђн тыгыз бђйлђнгђн. Ул бљтен юнђлешл-
ђрне чолгап алган. Анда спортка да урын би-
релгђн. Ђ милли спорт тљрлђре мљселман
яшьлђренећ рухын, тђнен ныгыту белђн

бергђ, миллђтебезне саклап калу љчен дђ њз
љлешен кертђ".

Чаллы шђџђре башкарма комитеты рђи-
се Фђрхђт Латыйпов, Татарстанныћ баш ка-
зые Ќђлил хђзрђт Фазлыев та котлау чыгыш-
ларында мљселман яшьлђрен спорт белђн ак-
тиврак шљгыльлђнергђ чакырды.

Быелгы бђйгедђ Татарстанныћ 21
шђџђр-районыннан џђм Россия ислам уни-

верситетыннан 75 кљрђшче катнашты. Алар
арасында 8 спорт мастеры да бар иде. Ђ
Ђлмђт командасы тулаем спорт мастерла-
рыннан гына торды.  Њлчђнњгђ кадђр спорт-
чылар намаз гыйбадђте тђртиплђрен белњ-
белмђњлђре турында тест биремнђре эшлђ-
де. Чљнки, турнир њтђ башлаганнан бирле,
анда намаз укучылар гына катнаша ала.
Тђртип шундый. Кљрђш 60, 70, 80, 90, 100

килограмм џђм аннан да авыррак њлчђњ ка-
тегориялђрендђ барды. Кљрђшчелђр киерен-
ке, ђмма матур кљрђш књрсђтте. Быелгы тур-
нирда травма алучыларныћ булмавы кљрђш
техникасыныћ камиллђшђ баруын књрсђтђ.
Кискен кљрђштђ њз њлчђњ авырлыкларында
тњбђндђге кљрђшчелђр батыр калды: 60 ки-
лога кадђрге њлчђњ категориясендђ - Чаллы-
ныћ 52 нче мђктђп укучысы Муса Камалов,
70 килога кадђрге њ.к. - Ђлмђттђн спорт ма-
стеры Руслан Нургалиев, 80 килога кадђрге
њ.к. - КФУныћ Алабуга институтында белем
алучы I курс студенты Айназ Фђлђхов, 90
килога кадђрге њ.к. - Ђлмђт дђњлђт муници-
паль хезмђт институтыныћ IV курс студен-
ты Айвар Билалов, 100 килога кадђрге њ.к. -
Ђлмђттђн нефтьче Фђнил Минџаќев, 100
килодан авыррак њ.к. - "Елховнефть" идар-
ђсе хезмђткђре, спорт мастеры Ильяс Гали-
мов.

Сњз ућаеннан шунысын да ђйтеп
њтђргђ кирђк: 2010 ел турнирында олуг
бњлђккђ ия булган Фђнил Минџаќев тур-
нирны ачу тантанасында њзенећ ућышлы
хаќ кылуы турында хђбђр итте, Коръђн
укыды џђм кљрђшчелђргђ ућышлар телђде.
Шулай ук турнирда беренче елны хаќ юл-
ламасына ия булучы Илдар Алтынбаев та
("Таттрансгаз"ныћ Азнакай бњлекчђсе хез-
мђткђре) кљч сынашты џђм 100 килодан
артык њлчђњ категориясендђ II (призлы)

урын яулады.
Кљрђш тђмамлангач, батырлар арасын-

да ќирђбђ салынды џђм анда отучы 19 яшь-
лек Айназ Фђлђхов турнирныћ ић олы
бњлђге - хаќга юлламага ия булды. Аны
яшь кљрђшчегђ Ќђлил хђзрђт тапшырды.
II џђм III (призлы) урыннарны Чаллы, Аз-
накай, Минзђлђ, Тњбђн Кама, Ђлмђт, Акта-
ныш, Саба кљрђшчелђре бњлеште.
Ќићњчелђргђ Диния нђзарђте дипломнары
џђм бњлђклђр тапшырылды. Командалар
арасында ќићњче итеп Чаллы кљрђшчелђ-
ре танылды. II џђм III урыннарда - Ђлмђт
џђм Азнакай командалары.

Турнир матур бер бђйрђмгђ ђверелде.
Тик, нигђдер, мљселман яшьлђре кљрђшен
тамаша итњчелђр аз була. Ђ бит, уйлап кара-
саћ, турнирны карап утыру вакытында гына
да њзећђ књпме кљч, энергия аласыћ, ял итђ-
сећ.

Ђлбђттђ, мондый бђйгелђрне оештыру
зур чыгымнар талђп итђ. Быелгы бђйге ига-
нђчелђре - РФнећ "Татарча кљрђш" милли
спорт федерациясе, Диния нђзарђте,
мљхтђсибђтлђр, Чаллыныћ уннан артык пред-
приятие-ќђмгыятьлђре (анда хезмђт куючы
ќитђкчелђрнећ књбесе њзлђре дђ элеккеге
кљрђшчелђр).

Хђлил ШЂРИФ,
Чаллы мљхтђсибђтенећ

матбугат њзђге ќитђкчесе

(Ахыры. Башы газетабызныћ 13
апрель (№15) санында.)

1917 елгы инкыйлабтан соћ
Муса Ќаруллаџ Петербург вђ
Мђскђњ мђчетлђренећ имам-хатыйбы
булып хезмђт итђ. 1926 елныћ май-
сентябрь айларында Ризаэддин бине
Фђхреддин, Габдрахман Гомђри,
Кђшшафеддин Тђрќемани, Таџир
Ильяс џ.б. берлђн Мђккђи-
Мљкђррђмђдђ гаять мђсьњлиятле ва-
зифалы сђфђрдђ була. Аныћ укы-
мышлылыгы да таныла.

Ђмма гыйльми хезмђтлђрен
нђшер итњ елдан-ел кыенлаша, ха-
лык белђн аралашу вђ имамђтчелек
вазифасын башкару юлында да, ни
њкенеч-ачыныш, киртђлђр кљннђн-
кљн арта бара. Ќанын кая куярга
белмђгђч, М.Ќ.Бигиев Уфага -
мљфти хђзрђтлђре Р.Фђхреддин хозу-
рына да килеп китђ. Тљрле сђяси
књћелсезлек, рђнќетелњ-кимсе-
телњлђр 1930 елда аны коточкыч
мљџаќирлеккђ - эмиграциягђ
китђргђ, ягъни Ватаныннан ваз
кичђргђ этђрђлђр, мђќбњр итђлђр.
Адђми зат тереклегенећ тњзгесез
мђллђрендђ дђ гыйльми эшчђнлеген
дђвам итђ ул. 1931 елда шђхси чакы-
ру буенча Иерусалим-Бђйтелмљ-
катдђстђ њткђрелгђн дљньякњлђм
мљселман конгрессында катнаша. Го-
мумђн, Муса Ќаруллаџ ул елларда
кић Шђрыкныћ тљрле якларында
була. Русиягђ ђйлђнеп кайту, газизђ
хатынын, балаларын књрњ хыялы
белђн яши, аяныч ки, дђџшђтле ел-
ларда мондый мљмкинлек тамырын-
нан киселгђн була. 1947-1948 елныћ
кышын ул Истанбулда њткђреп, 1948
елныћ кљзендђ ђл-Каџирђгђ юнђлђ.
Саулык-сђламђтлеге какшаган (бђвел
куыгы ялкынсыну, књзлђрендђ ката-
ракт, йљрђк хасталыгы) Муса Ќарул-
лаџ тљрле хастаханђлђрдђ дђвалана.
Габдрђшит казый Ибраџимныћ кызы
Фђњзия ханым вђ Галимќан Идриси
аћа ярдђм кулын сузалар: йортсыз-
ќирсез фђкыйрьлђр, гаќизлђр йор-
тына урнаштыралар. Шунда 1949
елныћ 28 октябрендђ Муса Ќарул-
лаџ Аллаџныћ рђхмђте белђн кавы-

ша, ягъни ќан тђслим кыла, иртђге-
сен ќеназа намазы Сђйдђ Нђфисђ
мђсќид шђрифендђ укылып, Афифи-
дђге Џидвия гаилђсенећ падишаџ ка-
берлегенђ дђфен кылына. Кабер
шђрифе безнећ кљннђргђ килеп
ирешкђн, ђмма багымсыз. Аллаџ
ахырын хђерле кылсын.

Инде кечкенђ генђ чигенеш: со-
ћгы елларда татар вакытлы матбуга-
тында ике-љч мђртђбђ: "М.Ќ.Бигиев
Тљркия Ќљмџњриятендђ вафат бул-
ган", - фикере тђкъдим кылынды,
ђмма ул хакыйкатькђ хилаф, хата.
М.Ќ.Бигиев гыйльми-иќади хезмђт-
лђренећ књпчелеге дини мђсьђлђлђргђ
багышланган. Аларда ул мљкатдђс
Коръђни-Кђрим, Пђйгамбђребез (сгв)
хђдис шђрифлђре, шђригатьнећ
бњгенге дљньяда тоткан урынын бил-
гелђргђ иќтиџад кыла џђм алардан
џђр заманда нђтиќђле файдаланырга
мљмкин дигђн тљпле фикергђ килђ.
Шулай ук ул социаль-сђяси пробле-
маларны да, иќтимагый тормыш
мђсьђлђлђрен дђ читлђтеп њтми.

Гыйльми-иќади эшчђнлегенећ
тђњге адымнарында ук ул Габдрђшит
Ибраџимов берлђн бергђ "Ислам со-
циализмы" концепциясен эшкђртђ вђ
ислами тђгълиматныћ яћа ќђмгыять
тљзњгђ каршы тњгеллеген дђлиллђмђ-
ле исбатлый. Ул Шђрык иллђрендђ
хатын-кызларга ирлђр белђн бертигез
хокуклар вђ ирек бирергђ кирђклегенђ
басым ясап књрсђтђ. Коръђни-Кђрим
тарихы буенча мђшгулиятьлђрен ул
гомеренећ соћгы кљннђренђ кадђр
дђвам итђ, џђм бу хђл аны 1915 елда
ук Казанда дљнья књргђн Калђми
Шђриф басмасында хаталар барлы-
гын тануга китерђ. Ошбу ачыш ќирле
галим-голђмђ аркасында зур шау-шу
кузгата. "Рђхмђте Илаџия гомуми"
(Казан, 1910) исемле китабында
мљђллиф-Мосхђф Шђриф аять-кђри-
мђлђренђ таянып, "Аллаџныћ рђхмђте
кић булуы", мљселманнарныћ гына
тњгел, башкаларныћ да ќђннђткђ керњ
мљмкинлеге турында сњз алып бара.
Мђгълњм булсын: бу хезмђткђ Риза-
эддин бине Фђхреддиннећ рецензия-
се бар, вђ Муса Ќаруллаџныћ матбу-
гатта пђйда булган ќавабы да нђшер

ителгђн. Галимнећ 1912 елда Казан-
да нђшер ителгђн "Озын кљннђрдђ
рузђ" исемле књлђмле хезмђте дин-
исламныћ мљџим нигезлђреннђн бул-
ган мђсьђлђлђрне яктыртуга багыш-
ланган. Биредђ ул ќђйге эссе
кљннђрдђ ислам кануннарына хилаф-
лык китерми хезмђт адђменећ хђлен
ќићелђйтњ максатын књз ућаенда
тота. Бу очракта ул хасталарга, моса-
фирларга џђм бала имезњче хатыннар-
га карата Калђмулладагы аять-
ќђлилђлђргђ таяна. Дин вђ дини
тђгълиматка кагылышлы мђсьђлђлђр
Муса Бигиевныћ "Тасхихе рђсме хат
Коръђн" (Казан, 1919), "Инсаннарныћ
гакыйдђи Илаџиялђренђ бер нђзар"
(Ырынбур, 1911) џ.б. хезмђтлђрендђ
дђ чагылыш таба. Ђ "Шђригать ђсас-
лары" (Казан, 1907), "Кавагыйде
фикъџия" (Казан, 1910), "Зђкят" (Пе-
тербург, 1916), "Халык нђзаренђ бер-
ничђ мђсьђлђ" (Казан, 1912), "Зђбихђ
џђм хатын" (Петербург, 1914),
"Маидђ" (Петербург, 1914) џђм "Мђет
якмак мђсьђлђсе" (Петербург, 1914)
кебек хезмђтлђрендђ М.Бигиев ђдђп-
ђхлак вђ хокук мђсьђлђлђренђ тукта-
ла.

Актив ќђмђгать эшлеклесе бул-
ган галимнећ књп кенђ хезмђтлђре
татарлар арасында иќтимагый
хђрђкђтлђрне, миллђт тормышында-
гы мљџим вакыйгаларны, сђяси агым-
нарны барлауга багышланган. Ошбу-
лар арасында "Исляхат ђсаслары"
(Петроград, 1916), "Хокукы ђсасия"
(Петроград, 1916), "Мљляхазђ" (Пе-
тербург, 1914), "Мљселман нђдвђсе"
(Казан, 1906) кебек ђсђрлђре њзлђре-
нећ кљн кадагына сугулары берлђн
аерылып торалар. Мљтђфђккирнећ
"Исламият ђлифбасы" (Берлин, 1923)
дигђн хезмђте дђ югарыда књр-
сђтелгђннђр белђн аваздаш. Биредђ
Муса Ќаруллаџ татар иќтимагый фи-
кере њсешен књздђн кичерђ вђ ислам
берлеге идеясен яклап чыга.

Олуг галимебез Муса Бигиев-
ныћ рухы шат булса иде! Кабере нур-
дан мђхрњм булмасын.

Равил ЊТЂБАЙ-КЂРИМИ,
Шђркыят вђ Исламият галиме

Татар халкы дљнья књлђмендђ њзен тырыш џђм булдыклы, максат-
чан џђм белемле, дини џђм ђдђпле миллђт буларак таныткан. Тарихтан
мђгълњм булганча, югары мђдђниятле халык буларак формалашыр љчен
татарларга ислам дине ярдђм иткђн: дљрестђн дђ, миллђтебезнећ њсеш
юлы, мећ еллык гыйбрђтле тарихы нђкъ менђ шушы дин белђн бђйле.
Бабаларыбызныћ укымышлы булулары, гарђп графикасы нигезендђ укый-
яза белњлђре дђ - мљселман дин ђџеллђре эшчђнлегенећ нђтиќђсе.

Шулай итеп, мђдрђсђлђр элек-электђн татар мђгариф системасыныћ
нигез ташын тђшкил итте. Ђ мђдрђсђдђ белем бирњче остаз-мљгаллим
ќирле халык арасында аерым бер хљрмђткђ, олылауга лаек кеше булып
саналды. Татарлар элек-электђн гыйлемгђ омтылып, аныћ кадерен белеп
яшђгђннђр џђм ђйтергђ кирђк, дљньяви, гомуми белем нигезендђ дин гый-
леме булган: аныћ ярдђмендђ миллђттђшлђребез рухияткђ тартылган, ис-
лам дине аша дљньякњлђм мђдђнияткђ катнаштырылган. Нђкъ менђ шућа
књрђ татарларда мђдрђсђ мљгаллиме махсус статуска ия булган: ул књп
кешелђрнећ књћелен белем нуры белђн яктырткан, милли мђдђният, юга-
ры ђхлак њрнђге булып торган. Мђдрђсђлђр, анда хезмђт итњче хђлфђлђр
ќђмгыять џђм аерым кеше тормышына зур йогынты ясый алган. Моныћ
сђбђбе - мљгаллимнђрнећ кић кырлы белемгђ дђ, књркђм ђхлакый сый-
фатларга да ия булуы.

1917 елгы социалистик инкыйлабыннан соћ 8 дистђлђп елны њз эченђ
алган дђвердђ мђдрђсђлђр эшчђнлеге билгеле сђбђплђр аркасында тукта-
лып торды. XX гасырныћ 90 нчы елларында исђ татар дини мђгариф
системасы янђ аякка баса башлады. Бер-бер артлы мђдрђсђлђр ачыла
килде џђм, ђлбђттђ инде, кадрлар мђсьђлђсе - дин белеме эзлђп килгђн
шђкертлђргђ тиешле дђрђќђдђ гыйлем-тђрбия бирерлек мљгаллимнђр табу
њтђ дђ мљџим бер проблемага ђверелде. Џђркем њзенчђ тырышты, яћа
шартларга яраклашып, туган мљмкинлеклђрне файдаланып, хезмђт итте.
Татарстанныћ шактый књп тљбђклђрендђ эшли башлаган мђдрђсђлђрдђ
башлап йљрњчелђр сыйфатында ихласлы энтузиастлар булды. Алар баш-
карган эшнећ асылы "без ниндидер яћа нђрсђ оештыру юлында тњгел, ђ
њз асылыбызга кайту юлында" дигђн принциптан гыйбарђт иде.

Шулай итеп, элгђре эшлђгђн мђдрђсђлђр, анда хезмђт иткђн
мљдђррислђр XX гасыр ахырында оеша башлаган дини уку йортлары,
яћа заман мљгаллим-остазлары љчен књркђм вђ гыйбрђтле њрнђк булды.
Йљз ел элек милли мђгариф системасында хезмђт иткђн дин ђџеллђре
бњгенге кљндђ њрнђк итеп алырлык нинди сыйфатларга ия иде соћ?
Џђммђбезгђ мђгълњм, татарлар элек-электђн башка миллђт, башка дин
вђкиллђре арасында яшђде. Шулай ук, гарђп иллђрендђ яшђњче халык-
лардан аермалы буларак, татарларга дин тотмаучы миллђттђшлђре белђн
аралашып, тыгыз элемтђдђ торып гомер кичерергђ туры килде. Шућа
књрђ дђ мђдрђсђдђ белем алучы шђкертлђрне остазлары ислам дине, шђри-
гать буенча яшђми торган ќђмгыять шартларында эш итђ алырлык итеп
ђзерлђде. Бњгенге кљндђ дђ мђдрђсђлђр, ислам дине џђм дљньяви дђњлђт
њзара гармонияле рђвештђ мљгамђлђ корырга тиешлеген истђ тотып
шђкертлђрне укытырга тиеш. Халкыбызныћ дини мђгариф системасын-
да иќтиџад кылган мђшџњр тарихи персонажларныћ эшчђнлегенђ игъ-
тибар итсђк, шунысы ачыклана: алар беркайчан да дини фанатиклар
тђрбиялђњне максат итеп куймады, киресенчђ, мђдрђсђ укучыларына дини
булмаган мохиттђ яшђргђ џђм хезмђт итђргђ кирђк булачагын "сећдер-
де". Аларныћ шушы тђќрибђсе хђзерге вакытта да заманча дини мђга-
риф системасын тљзњдђ, без яшђгђн дђњлђттђ динебезне ућышлы њстерњ
юнђлешендђ бик тђ файдалы була ала.

(Ахыры 4 нче биттђ.)

Ђйе, џђр дин ђџеле, ђ мђдрђсђ
мљгаллиме бигрђк тђ, заман сулы-
шын яхшы тоеп яшђргђ џђм
эшлђргђ тиеш. Дљнья бик
њзгђрњчђн. Тормыш безнећ алды-
бызга яћадан-яћа сораулар, про-
блемелар куя, аларга - телисећме,
телђмисећме - ќаваплар табарга
туры килђ. Мђдрђсђ мљгаллимнђ-
ре тљрле тормыш мђсьђлђлђрен
ислам тђгълиматы "књзлеге" аша
хђл итђргђ, ягъни шђригать кыса-
ларында калып, урталык тарафда-
ры булырга џђм моћа шђкертлђр-
не дђ љйрђтергђ тиеш.

Бњгенге мљселман љммђтенђ
хас булган књренеш - ул тљрледђн-
тљрле секталарныћ, ислам динен,
дин ђџеллђрен дискредитаци-
ялђгђн агымнарныћ пђйда булуы.
Кызганычка, бњген яшьлђр, шул
исђптђн белем юлында булган
кайбер шђкертлђр дђ, шундый
секта-агымнарга ќђлеп ителђ. Бу
чын-чынлап хђзерге заман мљсел-
маннары љчен кыен бер проблема-
га ђверелде. Традицион исламнан
читлђшеп, шикле бер тљркемгђ ку-
шылган яшь кеше, гадђттђ, њз ам-
бициялђрен, нђфес телђклђрен
ќићел юл белђн канђгатьлђнде-
рергђ омтыла, динне њзенећ мак-
сималистик карашларын тормыш-
ка ашыру мљмкинлеге буларак
файдаланырга тели. Бу нисбђттђ
мђдрђсђлђр тљптђн уйланган, бе-
лем вђ гыйбрђтле мисаллар белђн
ныгытылган сђясђт алып барыр-
га тиеш. Кызганычка, кайбер дини
уку йортларында бу мђсьђлђгђ
тиешле дђрђќђдђ игътибар бирел-
мђде. Шђкертлђр, тљпле дини бе-
лем ала, ђмма гомуми укымыш-
лылык ќитенкерђми. Нђтиќђдђ
яшь дин ђџеле: "Менђ аять! Менђ
хђдис!", - дип кычкырып њзенекен
тђкърарлый, ђ татар менталитеты,
милли њзенчђлеклђр, халык белђн
аралаша алу, диндђ беренче адым-
нарын гына ясаучы кешенећ пси-
хологиясен белњ, сљйлђшђ џђм
тыћлый белњ, ягъни сабыр булып
џђм ђдђплелек саклап, тыныч,
хикмђтле итеп дискуссия алып
бару кебек нђрсђлђр читтђ кала.
Татар дин ђџелен ђзерлђњ процес-
сында мђдрђсђлђр шушы мђсьђлђ-
лђргђ, џичшиксез, зур игътибар
бирергђ тиеш. Шђкертлђрдђ њз

халкыћа карата хљрмђт џђм горур-
лык хисе тђрбиялђргђ кирђк.
Аныћ љчен татарлар тарихын,
гыйбрђтле, бљек њткђнен љйрђнњ
мђслихђт. Яшьлђр миллђт тари-
хын љйрђнмђсђ, белмђсђ, њз хал-
кы язмышына да, њзе яшђгђн ќир-
лектђге ислам дине њсешенђ дђ
битараф булачак. Тарихны бел-
мичђ торып, кеше њз халкы белђн
горурлана алмый. Ђ безнећ тари-
хыбыз - ул Ислам. Бабаларыбыз
тормышын љйрђнњ иманыбызны
ныгытачак кына. Њз халкыћ белђн
горурлану исђ милли њзаћ уянуга
этђргеч булачак, ђ бу - халкыбыз-
га хас булган барлык ућай сый-
фатларны њзећдђ тупларга, тђрби-
ялђргђ ярдђм итђчђк. Бњгенге
ќђмгыять тормышында, шул
исђптђн мђдрђсђлђр эшчђнле-
гендђ дђ, ђлеге факторга игътибар
булмау аркасында татарлар њз
милли њзенчђлеген, телен, гореф-
гадђтлђрен югалта бара. Ђ бит
уйлап карасаћ, Аллаџы Тђгалђ
безне татар итеп яраткан џђм без-
нећ бурычыбыз - иман белђн
бергђ милли йљзебезне дђ ка-
дерлђп саклау. Бу - безнећ љсте-
бездђге ђџђмиятле ђманђт џђм
дини уку йортлары эшчђнлеге дђ
миллилекне саклап калу мђсьђ-
лђсендђ гаять зур роль уйный.
Кызганыч ки, бњген мђдрђсђлђр
гарђп теленђ, гомумђн, дини бе-
лемгђ басым ясап, миллђт, халык
мђсьђлђсен кайгыртырга ашык-
мый кебек.

Тарихыбызга мљрђќђгать
итеп, XIX гасыр дђвамында - XX
гасыр башында эшлђгђн мђд-
рђсђлђрне, анда эшлђњче мљгал-
лим-остазларны искђ аласым
килђ. Зыяэддин Камали, Ђхмђтџа-
ди Максуди, Габдулла Апанаев,
Шђмсетдин Књлтђси, Галимќан
Баруди џђм башкалар сыйфатлы
џђм шул ук вакытта гади, халык-
ка да аћлаешлы булган дини џђм
фђнни эчтђлекле китаплар, мето-
дик кулланмалар язган. Ђйтик,
XIX гасырда татар халкыныћ
књренекле дин ђџеле, мђдрђсђ
хђлфђсе Ќамалетдин Бикташи
дљньяви дђњлђттђ яшђњче гади та-
тар кешелђре љчен џђркем њзенећ
туган телендђ аћларлык дини ки-
таплар, язмалар чыгарган. Хђтта
Р.Фђхреддин дђ аны "бљтен Русия
мљселманнары остазы" дип ата-

ган. Шулай итеп, элгђре зыялыла-
рыбыз беркайчан да "диндђ
миллђт юк" дигђн шигарь-лозун-
гны књтђреп чыкмады, киресенчђ
- ихластан, зур тырышлык белђн
њз миллђте љчен хезмђт итте.

Мђдрђсђ мљгаллиме эшчђнле-
генећ њзенчђлеклђре турында
ђйткђндђ, ђлбђттђ инде, дин
љлкђсендђ эшлђњче укытучыга хас
булырга тиешле сыйфатларны да
искђ алмыйча булмый. Ић берен-
че мљџим сыйфат буларак - њз
эшећ, укыткан шђкертлђрећ љчен
тирђнтен ќаваплылык хисен тою
кебек сыйфатны билгелђп њтђсем
килђ. Икенчедђн, эшнећ нђтиќђ-
се љчен ихластан кайгыру (ничек
итеп њз љећ, њз гаилђћ, њз балала-
рыћ љчен кайгырсаћ, шундый ук
дђрђќђдђ (ђ бђлки аннан да артыг-
рак!) динећ љчен, мђдрђсђћ џђм
шђкертлђрећ љчен кайгыру булыр-
га тиеш). Шулай ук эш сљючђнлек,
њзенђ карата талђпчђнлек, рухи
џђм бђдђни пљхтђлек, сабырлык,
намуслылык џђм ђдђплелек -
мђдрђсђ мљгаллиме љчен бик тђ
кирђкле сыйфатлар. Ић мљџиме -
дини остаз укучылар-шђкертлђр
алдында гына тњгел, гади халык -
туганнары, књршелђре, танышла-
ры арасында да динебездђ телгђ
алына торган югары ђхлакый сый-
фатларныћ гђњдђлђнеше булуын
онытмаска тиеш. Бу ућайдан бер
кызыклы очрак, мђзђк дђрђќђ-
сендђ булган тормыштагы бер хђл
искђ тљшђ. Авыл мулласы ље
янындагы киртђсен рђтлђп кадак
кага икђн. Књрше егете моны зур
игътибар белђн књзђтђ. Шактый
гына вакыт узгач, мулла књрше
егеткђ дђшђ: "Нђрсђ карап тора-
сыћ шундый дикъкать белђн, ђллђ
кадак какканны књргђнећ юкмы?"
Моћа ќавап итеп егет ђйтђ:
"Књргђнем бар, ђмма шунысы кы-
зык: чњкеч белђн бармагыћа сук-
кач, нђрсђ ђйтерсећ микђн? Шуны
кљтеп, књзђтеп торам мин сине".

Мђзђк итеп сљйлђрлек хђл
булса да, монда уйланырлык
нђрсђ бар, ќђмђгать. Чыннан да,
без - дин ђџеллђре, имамнар,
мљгаллимнђр - халкыбызныћ игъ-
тибарлы књзђтње астында. Безгђ
карап, књп кеше динебез хакында
фикер йљртђ, нђтиќђлђр ясый.
Аларныћ дин юлына басулары, бу
дљньяда џђм ахирђттђ бђхетле бу-

лулары безнећ эшчђнлеккђ, без-
нећ тырышлыкка џђм ихласлык-
ка да бђйле. Лђкин шунысы да бик
ђџђмиятле: без барыбыз да Аллаџ
Раббыбыз књзђтње астында. Ђгђр
Аныћ динен, Аныћ бљек Канунын
башкаларга ќиткерергђ алынган-
быз икђн - димђк, љстебезгђ бик
зур ќаваплылык алдык. Шушы
ќаваплы эшне џђммђбезгђ дђ ла-

еклы башкарып чыгарга язсын.
Аллаџы Тђгалђнећ динен халкы-
бызга ќиткерергђ, пђйгамбђребез
Мђхђммђд (сгв) њрнђгендђ гамђл
кылырга, барчабызга да Аллаџ
рђхмђтендђ булырга насыйп
ђйлђсен.

Ришат КУРАМШИН,
Кукмара мђдрђсђсе директоры

Тљзђтњ
Газетабызныћ 2012 ел, 13 апрель санында (№15) дљнья

књргђн "Исламиятнећ бљек газизе" дип исемлђнгђн мђкалђнећ
башында сњз Муса Бигиев турында барды. 1 нче биттђ без га-
лимнећ фотосын урнаштырдык.  Тик техник сђбђплђр аркасын-
да фото астындагы сњзлђрдђ ялгышлык киткђн. Ќибђрелгђн
хатабыз љчен барлык укучыларыбыздан да гафу њтенђбез.

(Ахыры. Башы  1 нче биттђ.)

Революциядђн соћ татарларда дини китап басу традициясе бљтенлђй
диярлек љзелђ. Гарђп графикалы љем-љем китапларны яндырып юкка
чыгарганда татарларныћ китап басу традициясе балта белђн чабыла. 70
елдан артык вакыт эчендђ бљтен совет иленђ Изге Китап бер-ике тапкыр
гына нђшер ителђ.

Њзгђртеп корулардан соћ, кибетлђр дини китаплар белђн тулды. Изге
китаплар тљрле мљселман иллђреннђн алып кайтып сатылды яки бњлђккђ
љлђшенде. Шул ук вакытта, Казанныћ 1000 еллыгын њткђргђн кљннђрдђ
Кол Шђриф мђчете ачылышына "Казан басмасы"  "мемориал басма" бу-
ларак дљнья књрде.

Бњгенге кљндђ без татар халкыныћ дини китаплар нђшер итњ тради-
циясен кире кайтарырга, яћартырга омтылабыз. Шул максаттан, нђзарђт
кљче белђн китаплар нђшер ителђ. "Казан басмасы"н бастыру бу юнђ-
лештђ ќитди эш алып барылуын књрсђтђ. Хђзерге вакытта Диния нђзар-
ђте "Мљгаллим сђни" китабын басмага ђзерли. Коръђнне укырга љйрђтђ
торган китап озакламый дљнья књрђчђк.

Њзђклђшкђн дини оешма - ТР мљселманнары
Диния нђзарђте рђисе, мљфти Илдус хђзрђт ФЂИЗ

"Казан басмасы"

Фото иллюстрация
рђвешендђ бирелђ.


